
DECIZJONI TAL-KUNSILL (UE) 2019/308
tat-18 ta’ Frar 2019

li tawtorizza lill-Awstrija, lil-Lussemburgu u lir-Rumanija jaééettaw, fl-interess tal-Unjoni Ewropea,
l-adezjoni tal-Belarussja u tal-Uzbekistan mal-Konvenzjoni tal-Aja tal-1980 dwar l-Aspetti Civili tal-
Htif Internazzjonali ta’ Minuri

IL-KUNSILL TAL-UNJONI EWROPEA,

Wara i kkunsidra t-Trattat dwar il-Funzjonament tal-Unjoni Ewropea, u b’'mod partikolari l-Artikolu 81(3), flimkien
mal-punt (b) tal-Artikolu 218(6) tieghu,

Wara li kkunsidra I-proposta mill-Kummissjoni Ewropea,
Wara li kkunsidra l-opinjoni tal-Parlament Ewropew (1),
Billi:

(1) L-Unjoni Ewropea stabbilixxiet bhala wiehed mill-ghanijiet taghha l-promozzjoni tal-protezzjoni tad-drittijiet tal-
minuri, kif iddikjarat fl-Artikolu 3 tat-Trattat dwar 1-Unjoni Ewropea. Il-mizuri ghall-protezzjoni tal-minuri kontra
t-tehid jew iz-zamma illeciti huma parti essenzjali minn dik il-politika.

(2)  I-Kunsill adotta r-Regolament (KE) Nru 2201/2003 (3 (“ir-Regolament Brussell Ila”), li ghandu l-ghan li jhares lill-
minuri mill-effetti dannuzi tat-tehid jew taz-zamma b'mod illecitu u li jistabbilixxi proceduri biex jizgura r-ritorn
rapidu taghhom lejn l-Istat tar-residenza abitwali taghhom, kif ukoll li jizgura l-harsien tad-drittijiet tal-access
u tad-drittijiet tal-kustodja.

(3)  Ir-Regolament Brussell Ila jikkumplimenta u jirrinforza I-Konvenzjoni tal-Aja tal-25 ta’ Ottubru 1980 dwar I-
Aspetti Civili tal-Htif Internazzjonali ta’ Minuri (“il-Konvenzjoni tal-Aja tal-1980”) li tistabbilixxi, fil-livell inter-
nazzjonali, sistema ta’ obbligi u kooperazzjoni fost I-Istati kontraenti u bejn l-awtoritajiet centrali u ghandha I-
ghan 1i tizgura r-ritorn minnufih ta’ minuri li jittiehdu jew jinzammu b'mod illecitu.

(4)  L-Istati Membri kollha tal-Unjoni huma partijiet ghall-Konvenzjoni tal-Aja tal-1980.

(5)  L-Unjoni tinkoraggixxi lil Stati terzi biex jaccedu ghall-Konvenzjoni tal-Aja tal-1980 u tappogga l-implimen-
tazzjoni korretta tal-Konvenzjoni tal-Aja tal-1980 billi tiehu sehem, flimkien mal-Istati Membri, fost ohrajn, fil-
kummissjonijiet specjali organizzati fuq bazi regolari mill-Konferenza tal-Aja dwar id-dritt internazzjonali privat.

(6)  Qafas legali komuni applikabbli bejn I-Istati Membri tal-Unjoni u Stati terzi jista’ jkun l-ahjar soluzzjoni ghal
kazijiet sensittivi ta’ htif internazzjonali ta’ minuri.

(7)  I-Konvenzjoni tal-Aja tal-1980 tistipula li hija tapplika bejn l-Istat aderenti u I-Istati kontraenti li jkunu ddikjaraw
li accettaw l-adezjoni.

(8)  Il-Konvenzjoni tal-Aja tal-1980 ma tippermettix li organizzazzjonijiet regjonali ghall-integrazzjoni ekonomika,
bhall-Unjoni, isiru partijiet ghaliha. Ghalhekk, 1-Unjoni la tista’ taderixxi ma’ dik il-Konvenzjoni, u lanqas ma tista’
tiddepozita dikjarazzjoni ta’ accettazzjoni ta’ Stat aderenti.

(9)  Skont I-Opinjoni 1/13 tal-Qorti tal-Gustizzja tal-Unjoni Ewropea (*), id-dikjarazzjonijiet ta’ a¢¢ettazzjoni skont il-
Konvenzjoni tal-Aja tal-1980 huma parti mill-kompetenza eskluziva esterna tal-Unjoni.

(10)  II-Belarussja ddepozitat l-istrument taghha ta’ adezjoni ghall-Konvenzjoni tal-Aja tal-1980 fit-12 ta’ Jannar 1998.
[I-Konvenzjoni tal-Aja tal-1980 dahlet fis-sehh fil-Belarussja fI-1 ta’ April 1998.

() Opinjoni tal-31 ta’ Jannar 2019 (ghadha mhijiex ippubblikata fil-Gurnal Uffi¢jali).

(*) Regolament tal-Kunsill (KE) Nru 2201/2003 tas-27 ta’ Novembru 2003 dwar il-gurisdizzjoni u r-rikonoxximent u l-infurzar ta’ sentenzi
fi kwistjonijiet matrimonjali u kwistjonijiet ta’ responsabbilta tal-genituri, u li jirrevoka r-Regolament (KE) Nru 1347/2000 (GU L 338,
23.12.2003,p. 1).

() ECLLEU:C:2014:2303.

(11)  L-Istati Membri kollha kkoncernati, bl-eccezzjoni tal-Awstrija, id-Danimarka, il-Lussemburgu u r-Rumanija, diga
accettaw l-adezjoni tal-Belarussja mal-Konvenzjoni tal-Aja tal-1980. Il-Belarussja accettat l-adezjoni tal-Bulgarija,
|-Estonja, il-Latvja, il-Litwanja u Malta mal-Konvenzjoni tal-Aja tal-1980. Il-valutazzjoni tas-sitwazzjoni fil-
Belarussja wasslet ghall-konkluzjoni li I-Awstrija, il-Lussemburgu u r-Rumanija jinsabu fpozizzjoni li jaccettaw, fl-
interess tal-Unjoni, l-adezjoni tal-Belarussja skont it-termini tal-Konvenzjoni tal-Aja tal-1980.

(12)  L-Uzbekistan iddepozita l-istrument tieghu ta’ adezjoni mal-Konvenzjoni tal-Aja tal-1980 fil-31 ta’ Mejju 1999. Il-
Konvenzjoni tal-Aja tal-1980 dahlet fis-sehh fl-Uzbekistan fl-1 ta” Awwissu 1999.

(13) L-Istati Membri kollha, bl-ec¢ezzjoni tal-Awstrija, id-Danimarka, il-Lussemburgu u r-Rumanija, diga accettaw I-
adezjoni tal-Uzbekistan mal-Konvenzjoni tal-Aja tal-1980. L-Uzbekistan accetta l-adezjoni tal-Bulgarija, il-Estonja,
il-Latvja, il-Litwanja u Malta mal-Konvenzjoni tal-Aja tal-1980. Il-valutazzjoni tas-sitwazzjoni fl-Uzbekistan
wasslet ghall-konkluzjoni li I-Awstrija, il-Lussemburgu u r-Rumanija jinsabu f'pozizzjoni li jaccettaw, fl-interess
tal-Unjoni, l-adezjoni tal-Uzbekistan skont it-termini tal-Konvenzjoni tal-Aja tal-1980.

(14) Ghalhekk jenhtieg li 1-Awstrija, il-Lussemburgu u r-Rumanija jigu awtorizzati jiddepozitaw id-dikjarazzjonijiet
taghhom ta’ accettazzjoni tal-adezjoni tal-Belarussja u tal-Uzbekistan mal-Konvenzjoni tal-Aja tal-1980 fl-interess
tal-Unjoni skont it-termini stipulati fdin id-Decizjoni. L-Istati Membri l-ohrajn tal-Unjoni li diga accettaw I-
adezjoni tal-Belarussja u tal-Uzbekistan mal-Konvenzjoni tal-Aja tal-1980 ma jehtigux li jiddepozitaw dikjarazz-
jonijiet godda ta’ accettazzjoni, peress li d-dikjarazzjonijiet ezistenti jibqghu validi taht id-dritt internazzjonali
pubbliku.

(15) Ir-Renju Unit u l-Irlanda huma marbutin bir-Regolament Brussell Ila u qed jiehdu sehem fl-adozzjoni u l-appli-
kazzjoni ta’ din id-Decizjoni.

(16) Bkonformita mal-Artikoli 1 u 2 tal-Protokoll Nru 22 dwar il-pozizzjoni tad-Danimarka anness mat-Trattat dwar
-Unjoni Ewropea u mat-Trattat dwar il-Funzjonament tal-Unjoni Ewropea, id-Danimarka mhijiex gieghda tichu
sehem fl-adozzjoni ta’ din id-Decizjoni, u mhijiex marbuta biha jew soggetta ghall-applikazzjoni taghha,

ADOTTA DIN ID-DECIZJONI:

Artikolu 1

1. L-Awstrija, il-Lussemburgu u r-Rumanija huma b'dan awtorizzati li jaccettaw l-adezjoni tal-Belarussja u tal-
Uzbekistan mal-Konvenzjoni tal-Aja tal-1980 fl-interess tal-Unjoni.

2. L-Awstrija, il-Lussemburgu u r-Rumanija ghandhom, sa mhux aktar tard mid-19 ta’ Frar 2020, jiddepozitaw
dikjarazzjoni ta’ accettazzjoni tal-adezjoni tal-Belarussja u tal-Uzbekistan mal-Konvenzjoni tal-Aja tal-1980, fl-interess
tal-Unjoni, li ghandha tkun ifformulata kif gej:

“[L-isem shih tal-ISTAT MEMBRU] jiddikjara li jaccetta l-adezjoni tal-Belarussja u tal-Uzbekistan mal-Konvenzjoni tal-Aja
tal-25 ta’ Ottubru 1980 dwar l-Aspetti Civili tal-Htif Internazzjonali ta’ Minuri, fkonformita mad-Decizjoni tal-Kunsill
(UE) 2019/308".

3. L-Awstrija, il-Lussemburgu u r-Rumanija ghandhom jgharrfu lill-Kunsill u lill-Kummissjoni bid-depozitu tad-
dikjarazzjonijiet taghhom ta’ accettazzjoni tal-adezjoni tal-Belarussja u tal-Uzbekistan mal-Konvenzjoni tal-Aja tal-1980
u ghandhom jikkomunikaw it-test ta’ dawk id-dikjarazzjonijiet lill-Kummissjoni fi Zmien xahrejn mid-depozitu taghhom.

Artikolu 2

Din id-Decizjoni ghandha ssir effettiva fid-data tan-notifika taghha.

Artikolu 3

Din id-Decizjoni hija indirizzata lill-Awstrija, lil-Lussemburgu u lir-Rumanija.

Maghmul fi Brussell, it-18 ta’ Frar 2019.

Ghall-Kunsill
Il-President
N. BADALAU

